Aşağıdaki metni Ermeniceden Türkçeye çeviriniz.

Ոսկու գինը երեքշաբթի առավոտյան թույլ բարձրանում է, վկայում են աճուրդների տվյալները։
Ոսկու օգոստոսյան ֆյուչերսի գինը Նյու Յորքի Comex բորսայում բարձրացել է 3 դոլարով կամ 0,16 տոկոսով՝ մեկ տրոյական ունցիան 1 934 դոլար։ Արծաթի սեպտեմբերյան ֆյուչերսը թանկացել է 0,38 տոկոսով՝ մեկ ունցիան 23,433 դոլար։
[bookmark: _GoBack]Պղնձի գինը երեքշաբթի բարձրանում է դոլարի էժանացման ֆոնին, ԱՄՆ-ում գնաճի մասին վիճակագրության հրապարակումից առաջ, վկայում են աճուրդների տվյալները։
Պղնձի սեպտեմբերյան ֆյուչերսը Comex բորսայում թանկացել է 0,61 տոկոսով՝ մեկ ֆունտը (մոտ 0,45 կիլոգրամ) 3,8 117 դոլար։
Լոնդոնի մետաղների բորսայում (LME), երկուշաբթի օրվա աճուրդների արդյունքներով, մեկ տոննա պղնձի արժեքը՝ երեք ամիս հետո մատակարարմամբ, բարձրացել է 0,02 տոկոսով՝ 8 372,5 դոլար, ալյումինիումինը՝ 0,07 տոկոսով՝ 2 147 դոլար, ցինկինն իջել է 0,38 տոկոսով՝ 2 353 դոլար։
Նավթի համաշխարհային գինը երեքշաբթի առավոտյան բարձրանում է, մինչ շուկաներն սպասում են ԱՄՆ մակրովիճակագրության հրապարակմանը, վկայում են աճուրդների տվյալները։
Brent մակնիշի սեպտեմբերյան ֆյուչերսների գինը բարձրացել է 0,6 տոկոսով՝ մեկ բարելը 78,14 դոլար, WTI-ի օգոստոսյան ֆյուչերսներինը՝ 0,67 տոկոսով՝ 73,48 դոլար։

